
Bilbon, Plaza Barriko egoitzan, 1996ko
maiatzaren 31 an, arratsaldeko lau eta er
ditan, bildu da Euskaltzaindia. Aldame
nean aipatzen diren euskaltzain oso, oho
rezko eta urgazleak etorri dira. Ezin etorria
X. Diharcek eta J.M. Satrustegik adierazi
dute.

Batzarra beterik zegoen beheko aretoan
egin da. Euskaltzainez gain, urgazle he
rrien senide eta adiskide asko ziren. J. An
gel Etxebarria urgazle zenduaren alarguna
eta alaba ere etorri dira.

Batzarrari hasiera emanez, goizekoaren be
rri eman du idazkariak.

Gero, azken hilabeteetan hildako kideez
txosten batzuk irakurri dira: Santiago
Onaindiaz (Juan San Martinek eta Juan M.
Lekuonak), J. Angel Etxebarriaz (Jose A.
Aranak) eta J. Antonio Arkotxaz (Juan San
Martinek).

Ondoren, Jean Haritschelharrek berriki
izendaturiko urgazleak agurtu ditu eta Eus
kaltzaindiaren Barne-erregelek haien es
kubide-eginbideez diotena irakurri.

Akademiaren lanetan gogatsu parte hartzea
edo jarraitzea eskatu die guztiei, euskara
ren onetan.

Azkenik, banan-banan eman zaie bertaratu
diren urgazle berri guztiei beren diploma.

Natela Sturua eta Salome Gabunia ezin
etorririk, gutun bat igorri dute Euskaltzain
dira, X. Kintanak irakurri duena. Honela
dio:

EUSKERA - XLI (2. aldia)

"Euskaltzainburu jauna, jaun-andre euskal
tzainok, agur guztioi: Albiste pozgarria
heldu zaigu zuengandik. Euskaltzain ur
gazle izendatu gaituzue. Hori ohore handia
da guretzat, eta gure Herriarentzat ere bai.
Mila esker bihotzez. Izendaketa horren agi
riak hartzeko inbitazioa hartu dugu. Zori
txarrez, gu ezin gara joan Euskal Herrira
agiri horiek gure eskuz hartzera. Gure or
dez Xabier Kintana euskaltzainak hartuko
ditu, bera modu batean georgiarra ere de
lako. Halaber, berak irakurriko du gure es
kerroneko gutuna. Euskaldunen eta geor
giarren arteko anaitasuna indartzen
saiatuko gara beti gure lan eta indar guz
tiekin.

Geogieraz ere, euskararaen hizkuntza anaiaz, hitz batzuk esango dizkizuegu:

"Euskaltzainburu jauna, jaun-andre euskaltzainok,
agur guztioi:

Albiste pozgarria heldu zaigu zuengandik, Euskaltzain urgazle izendatu gaituzue.
Hori ohore handia da guretzat, eta Georgiako Herriarentzat ere bai. Mila esker, bihotz
bihotzez.

Izendaketa horren agiriak hartzeko inbitazioa hartu dugu. Zoritxarrez gu ezin gara
joan Euskal Herrira agiri horiek gure eskuz hartzera. Gure ordez Xabier Kintana eus
kaltzainak hartuko ditu, bera modu batean georgiarra ere delako. Halaber, berak ira
kurriko du gure eskerroneko gutuna. Euskaldunen eta georgiarren arteko anaitasuna in
dartzen saiatuko gara beti gure lan eta indar guztiekin.

Georgieraz ere, euskararen hizkuntza anaiaz, hitz batzuk esango dizkizuegu:

Haritschelhar jauna, Euskaltzaindiaren burua, euskaltzainok, bihotzez eta arimaz,
eskerrik asko guztiei".

1996.eko maiatzaren 31ean

Salome Gabunia (Ingolstadt, Alemania) eta Natela Sturua (Washington, Estatu Ba
tuak)

Eta besterik gabe, bukatu du batzarra.

Jean Haritschelhar,
euskaltzainburua

Endrike Knorr,
idazkaria


